
Emenda 10
Anna Fotyga
f'isem il-Grupp ECR

Mozzjoni għal riżoluzzjoni konġunta
PPE, S&D, Renew, Verts/ALE, ECR
L-elenkar ta' NGOs Ġermaniżi bħala "organizzazzjonijiet mhux mixtieqa" mir-Russja u d-
detenzjoni ta' Andrei Pivovarov

Mozzjoni għal riżoluzzjoni konġunta
Premessa I

Mozzjoni għal riżoluzzjoni konġunta Emenda

I. billi l-Federazzjoni Russa ddikjarat 
NGOs internazzjonali u barranin bħala 
"mhux mixtieqa", b'mod partikolari bid-
deċiżjoni tal-Prosekutur Ġenerali Russu 
tas-26 ta' Mejju li telenka tliet NGOs 
Ġermaniżi (Forum Russischsprachiger 
Europäer e.V., Zentrum für die Liberale 
Moderne GmbH u Deutsch-Russischer 
Austausch e.V.) bħala "mhux mixtieqa";

I. billi l-Federazzjoni Russa ddikjarat 
bosta NGOs internazzjonali u barranin 
bħala "mhux mixtieqa", inklużi l-Istitut 
Repubblikan Internazzjonali, l-Istitut 
Demokratiku Nazzjonali, il-Fondazzjoni 
Nazzjonali għad-Demokrazija u l-Kunsill 
tal-Atlantiku, ibbażati fl-Istati Uniti, kif 
ukoll il-Fond Ewropew għad-Demokrazija 
ffinanzjat mill-UE, l-Assoċjazzjoni tal-
Iskejjel tal-Istudji Politiċi tal-Kunsill tal-
Ewropa, il-Kungress Dinji Ukren, l-
istabbilimenti tal-midja mmexxija minn 
Radio Free Europe/Radio Liberty u wkoll 
bid-deċiżjoni tal-Prosekutur Ġenerali 
Russu tas-26 ta' Mejju li telenka tliet NGOs 
Ġermaniżi (Forum Russischsprachiger 
Europäer e.V., Zentrum für die Liberale 
Moderne GmbH u Deutsch-Russischer 
Austausch e.V.) bħala "mhux mixtieqa";

Emenda 11
Anna Fotyga
f'isem il-Grupp ECR

Mozzjoni għal riżoluzzjoni konġunta
PPE, S&D, Renew, Verts/ALE, ECR
L-elenkar ta' NGOs Ġermaniżi bħala "organizzazzjonijiet mhux mixtieqa" mir-Russja u d-
detenzjoni ta' Andrei Pivovarov

Mozzjoni għal riżoluzzjoni konġunta
Premessa Ea (ġdida)

Mozzjoni għal riżoluzzjoni konġunta Emenda

 Ea. billi, fit-12 ta' Jannar, l-għassies 
tat-telekomunikazzjoni Russu 
Roskomnadzor fassal l-ewwel tmien 
protokolli amministrattivi tiegħu – kollha 
kontra Radio Free Europe/Radio Liberty 
– minħabba ksur tal-liġi dwar l-"aġenti 
barranin"; billi l-leġiżlazzjoni ġiet estiża 
biex tinkludi reporters individwali; billi 
sal-lum Roskomnadzor akkuża lil Radio 
Free Europe/Radio Liberty b'520 każ ta' 
ksur tar-restrizzjonijiet tiegħu fuq it-
tikkettar, li huma mistennija jirriżultaw – 
ladarba kollha jaslu għal deliberazzjoni 
mill-qrati Russi – f'multi ta' 
USD 2,4 miljun; billi, f'Mejju, l-
awtoritajiet Russi bdew jissekwestraw 
proprjetà mill-uffiċċju ta' Radio Free 
Europe/Radio Liberty f'Moska;

Emenda 12
Anna Fotyga
f'isem il-Grupp ECR

Mozzjoni għal riżoluzzjoni konġunta
PPE, S&D, Renew, Verts/ALE, ECR
L-elenkar ta' NGOs Ġermaniżi bħala "organizzazzjonijiet mhux mixtieqa" mir-Russja u d-
detenzjoni ta' Andrei Pivovarov

Mozzjoni għal riżoluzzjoni konġunta
Premessa M

Mozzjoni għal riżoluzzjoni konġunta Emenda

M. billi, fil-31 ta' Mejju 2021, l-ex 
mexxej tal-moviment Open Russia, Andrei 
Pivovarov, tneħħa minn fuq ajruplan tal-
kumpanija Pollakka LOT li kien qed iħejji 
biex itir f'San Pietruburgu, ġie detenut 
b'mod arbitrarju u jumejn wara tqiegħed 
f'detenzjoni preventiva għal xahrejn fuq 
akkużi ta' "parteċipazzjoni fl-attivitajiet ta' 
organizzazzjoni mhux mixtieqa"; billi 
Mikhail Iosilevich, attivist minn Nizhny 
Novgorod, huwa wkoll fost dawk li 
bħalissa jinsabu sottoposti għal 
prosekuzzjoni kriminali u qegħdin detenuti 
fuq l-istess akkużi;

M. billi, fil-31 ta' Mejju 2021, l-ex 
mexxej tal-moviment Open Russia, Andrei 
Pivovarov, tneħħa minn fuq ajruplan tal-
kumpanija Pollakka LOT li kien qed iħejji 
biex itir f'San Pietruburgu, ġie detenut 
b'mod arbitrarju u jumejn wara tqiegħed 
f'detenzjoni preventiva għal xahrejn fuq 
akkużi ta' "parteċipazzjoni fl-attivitajiet ta' 
organizzazzjoni mhux mixtieqa" li 
għalihom seta' jiffaċċja sa sitt snin il-
ħabs; billi Mikhail Iosilevich, attivist minn 
Nizhny Novgorod, huwa wkoll fost dawk li 
bħalissa jinsabu sottoposti għal 
prosekuzzjoni kriminali u qegħdin detenuti 
fuq l-istess akkużi;

Emenda 13
Anna Fotyga
f'isem il-Grupp ECR

Mozzjoni għal riżoluzzjoni konġunta
PPE, S&D, Renew, Verts/ALE, ECR
L-elenkar ta' NGOs Ġermaniżi bħala "organizzazzjonijiet mhux mixtieqa" mir-Russja u d-
detenzjoni ta' Andrei Pivovarov

Mozzjoni għal riżoluzzjoni konġunta
Paragrafu 2 - punt ja (ġdid)

Mozzjoni għal riżoluzzjoni konġunta Emenda

 j)a. l-inkoraġġiment tal-bliet u l-irħula 
tal-UE li għandhom proġetti attivi ta' 
ġemellaġġ mal-kontropartijiet tagħhom 
fir-Russja biex jirrevedu u jaġġornaw 
dawn il-ftehimiet sabiex iqisu d-
dimensjoni tad-drittijiet tal-bniedem u 
jiffokaw il-kooperazzjoni prinċipalment 
fuq is-soċjetà ċivili u l-kuntatti bejn il-
persuni;

Emenda 14
Anna Fotyga
f'isem il-Grupp ECR

Mozzjoni għal riżoluzzjoni konġunta
PPE, S&D, Renew, Verts/ALE, ECR
L-elenkar ta' NGOs Ġermaniżi bħala "organizzazzjonijiet mhux mixtieqa" mir-Russja u d-
detenzjoni ta' Andrei Pivovarov

Mozzjoni għal riżoluzzjoni konġunta
Paragrafu 3a (ġdid)

Mozzjoni għal riżoluzzjoni konġunta Emenda

 3a. Jistieden lin-negozji kollha tal-UE 
li joperaw fir-Russja biex jeżerċitaw 
diliġenza partikolari u jiddefendu r-
responsabbiltà tagħhom li jirrispettaw id-
drittijiet tal-bniedem, f'konformità mal-
Prinċipji Gwida tan-NU dwar in-Negozju 
u d-Drittijiet tal-Bniedem; jitlobhom ukoll 
iżommu lura minn kwalunkwe 
investiment ġdid fir-Russja; jinsab 
imħasseb dwar il-fatt li politiċi Ewropej 
ta' livell għoli jaċċettaw kuntratti li jħallu 
ħafna qligħ ma' kumpaniji li huma 
proprjetà tal-Kremlin jew għandhom 
rabta miegħu bħal Gazprom jew Rosnieft; 

